
 

 
 
 
 

                                                                                  23 September 2021 
 
Uit die Kantoor 
 
Hoewel die langnaweek binne die eksamen en toetsreeks val en ons kinders hulle tyd agter 

die boeke moet deurbring, hoop ons tog dat u Erfenisdag en die naweek saam as gesin sal 

geniet. 

Covid 

Ons het al verskeie versoeke aan ons ouers gerig oor die veiligheid van ons kinders rakende 

Covid. Ten spyte daarvan is daar van ons ouers wat steeds nie die erns van die situasie besef 

nie. 

Indien u kind enige van die volgende simptome het,  kan u nie u kind skool toe stuur nie. 

 hoesbuie 

 kortasem  

 bors wat toetrek 

 abnormale moegheid 

 enige lyf- en gewrigpyne 

 koors 

 seer keel 

 hoofpyne 

 gebrek aan reuk of smaak 

 maagkrampe 

 naarheid 

 braking 

 diarree 

 sinusitis 

 

Ons is deeglik daarvan bewus dat die alledaagse siektes steeds met ons is, maar indien u 

kind wel Covid het, kan hy/sy ŉ klomp ander kinders aansteek en almal daardeur benadeel.  

Matriekeksamen en Covid 

Gister tydens ŉ vergadering met die WKOD is dit baie duidelik en onomwonde gestel dat alle 

Covid-protokol tydens die eksamen streng nagekom sal word. 

Enige leerder wat positief getoets word ÓF met ŉ positiewe persoon in aanraking was ÓF 

Covid-verwante simptome toon, mag nie in die eksamenlokaal toegelaat word nie. Indien 

die leerder reeds op die skoolgronde is en simptome toon, sal so ŉ leerder geïsoleer word 

en die ouer sal dan gekontak word om die leerder te kom haal. 

Baie belangrik! In enige van bogenoemde gevalle moet die leerder vir 10 dae isoleer wat 

beteken dat so ŉ leerder verskeie vraestelle sal mis en eers weer volgende jaar Junie daardie 

vraestelle mag skryf. 

Hoewel ons vertrou dat daar weer alternatiewe reëlings vir die skryf van vraestelle in sulke 

gevalle getref sal word,  hoop ek werklik dat almal die erns van die situasie sal insien, want 

op hierdie stadium kan dit vir ŉ matriekleerder ŉ jaar uit sy/haar lewe beteken.  

Boland-oefenkamp 

 

Sterkte aan die ses krieketspelers wat môre in die Paarl die Boland-oefenkamp gaan 

bywoon. 

 
 

 

 

Hoërskool Vredendal die tuiste van Trotse Dallers. 


